
GOUVÈNÈ CUOMO ANONSE POU PITI $730 MILYON POU KONTE NASSAU KA REPARE AK DIMINYE 

ENPAK SOU IZIN TRETMAN DLO SAL BAY PARK LA 

 

Pi Gwo Sibvansyon FEMA pou yon Pwojè Enfrastrikti apre Sipè Ouragan Sandy 

 

Gouvènè Andrew M. Cuomo jodi a te anonse FEMA bay otorizasyon eta a pou sibvansyon pi gwo 

enfrastrikti li a, sa ki bay pou pi piti 730 milyon nan finansman pou repare ak diminye enpak sou Izin 

Tretman Dlo Sal Park Wastewater a ki te sibi anpil dega pandan siklòn lan. Finansman sa pral peye tout 

reparasyon ak pwoteksyon modèn kont fiti move tan pou Izin Bay Park la ak stasyon ponpaj li yo ak lòt 

sistèm. FEMA angaje pou pi piti $657 milyon nan finansman epi Gouvènè Cuomo angaje l pou itilize pou 

pi piti 73m nan lajan sibvansyon fòfetè federal pou devlopman kominotè pou kouvri rès la.  

 

“Sa pral pi gwo sibvansyon pou Enfrastrikti Sandy ak yon kokenn viktwa pou plis pase 550.000 rezidan 

Konte Nassau ki depann sou eleman enfrastrikti enpòtan sa chak jou,” te deklare Gouvènè Cuomo. 

“Finansman sa pral kouvri reparasyon Izin Tretman Dlo Sal Bay Park la ki te kraze pandan Sandy epi 

konsolide enstalasyon an kont fiti siklòn, san bliye konstriksyon yon dig modèn kont fiti inondasyon. 

Pwojè Izin Bay Park la se yon priyorite nan pwosesis rekonstriksyon nou an, epi Eta a rete angaje pou l 

ede Long Island retabli nèt epi rekonstwi pi solid pase anvan.”  

 

Sibvansyon an pral pèmèt Konte Nassau repare epi konsolide eleman enfrastrikti enpòtan sa kont fiti 

siklòn. Izin lan se pi gwo enstalasyon tretman dlo sal nan peyi a, ki trete 58 milyon galon chak jou, epi 

sèvi plis pase 550.000 rezidan ki reprezante 40% popilasyon Nassau a. Enstalasyon an se pi gwo izin 

tretman dlo sal ki te kraze sou Long Island.  

 

Pwojè a gen ladann:  

Konstriksyon yon gwo dig toutotou izin lan pou bay pwoteksyon kont siklòn 500 lane a epi fèt 

tou pou elevasyon nivo lanmè antisipe (klike isit la pou yon imaj dig ki pwopoze a);  

Elevasyon ak ranfòsman Sistèm Distribisyon Izin Elektrik lan epi reparasyon jeneratris ki la deja 

yo pou retire izin lan nan kouran tanporè;  

Elevasyon ak/oubyen ranfòsman 57 stasyon ponpaj ki desèvi yon milyon rezidan pou 

pwoteksyon kont inondasyon;  

Konstriksyon yon pi gwo kannal ki resevwa dlo sal pou l ka kenbe nivo dlo kap ogmante pandan 

ond tanpèt; epi  

Ranfòsman ak ranplasman ekipman pou seche labou ak bilding ki te kraze pandan pasaj Sandy.  

 

Pandan pasaj Sandy, motè pou prensipal sistèm ponpaj izin lan te inonde nan 9 pye dlo, epi dlo egou te 

kòmanse remonte epi devèse nan kay ki ba yo epi menm gaye sou lari pou rantre nan yon katye. Izin lan 

te rete fèmen pandan plis pase 50 è epi apeprè 200 milyon galon dlo egou ki pa trete te koule nan 

kannal ak kou dlo yo. Inondasyon an te detwi sistèm elektrik izin lan epi te konpwomèt anpil lòt sistèm 

enpòtan.  

 

Nan mwa oktòb, pou garanti Konte Nassau te kapab vanse ak reparasyon ijan Izin lan, Gouvènè Cuomo 

te anonse Eta a tap bay $455 milyon dives sous federal pral ranbouse. 

 

Pou wè imaj dega ki genyen nan izin Bay Park la, ale sou: 

http://www.governor.ny.gov/assets/documents/bay-park-dmg.pdf  

http://www.governor.ny.gov/assets/documents/pump-station-dmg.pdf  

http://www.governor.ny.gov/assets/documents/sandy-surge-12.pdf  

